
Kirish. 

Global moliyaviy munosabatlar tizimida 

valyuta operatsiyalari alohida o‘rin egallaydi va 

milliy iqtisodiyotning tashqi dunyo bilan 

integratsiyalashuvida muhim vosita sifatida 

namoyon bo‘ladi. Ayniqsa, bozor iqtisodiyotiga 

bosqichma-bosqich o‘tayotgan mamlakatlar 

uchun valyuta operatsiyalarini samarali tashkil 

etish va boshqarish mexanizmlarini 

takomillashtirish dolzarb vazifalardan biri 

hisoblanadi. 

O‘zbekiston Respublikasi mustaqillikka 

erishgan ilk yillardanoq milliy valyuta siyosati 

va valyuta operatsiyalarining huquqiy-iqtisodiy 

asoslarini shakllantirishga alohida e’tibor 

qaratib kelmoqda. Mamlakatda amalga 

oshirilayotgan iqtisodiy islohotlar, jahon 

moliya bozorlariga integratsiya jarayonlari, 

investitsiyaviy muhitni yaxshilash va tashqi 

 

O‘ZBEKISTONDA VALYUTA OPERATSIYALARINI AMALGA 

OSHIRISH MEXANIZMI 

 

THE MECHANISM OF CONDUCTING FOREIGN EXCHANGE 

OPERATIONS IN UZBEKISTAN 

1Taxirov Madjid  

Xamidovich 
1Ernst & Young xalqaro auditorlik kompaniyasi maslahatchisi 

Uzb. - Ushbu maqolada O‘zbekiston Respublikasida valyuta operatsiyalarini amalga 

oshirishning huquqiy asoslari, tartibi va amaliy mexanizmlari tahlil qilinadi. Valyuta 

bozoridagi islohotlar, milliy valyutaning konvertatsiyasi, to‘lov balansini ta’minlash, tashqi 

savdo faoliyati va investitsiya muhitining yaxshilanishi bilan bog‘liq masalalar ko‘rib 

chiqiladi. Shuningdek, valyuta siyosatida Markaziy bank va tijorat banklarining roli, 

jismoniy va yuridik shaxslarning valyuta ayirboshlash amaliyotlari, shu bilan birga, valyuta 

nazorati va uni amalga oshirish organlari faoliyati haqida ma’lumot beriladi. Tahlil 

natijalari asosida valyuta operatsiyalarining samaradorligini oshirish bo‘yicha taklif va 

tavsiyalar ishlab chiqiladi. 

Eng. - This article analyzes the legal foundations, procedures, and practical 

mechanisms for conducting foreign exchange operations in the Republic of Uzbekistan. It 

examines reforms in the currency market, the convertibility of the national currency, the 

balance of payments, improvements in foreign trade activities, and the investment climate. 

The role of the Central Bank and commercial banks in currency policy, the practices of 

currency exchange by individuals and legal entities, as well as the activities of currency 

control authorities, are also discussed. Based on the analysis, proposals and 

recommendations are developed to improve the efficiency of foreign exchange operations. 

Kalit so‘zlar: 

Keywords: 

 tijorat banklari orqali amalga oshiriladigan operatsiyalar, milliy 

valyutaning konvertatsiyasi, valyuta nazorati mexanizmlari, tashqi 

savdo munosabatlari, investitsiya muhitining rivojlanishi. 

 operations through commercial banks, convertibility of the 

national currency, currency control mechanisms, development of foreign 

trade relations, investment climate. 

savdo aylanmasini kengaytirish kabi ustuvor 

yo‘nalishlar valyuta operatsiyalarining 

samarali mexanizmini yaratishni taqozo 

etmoqda. 

Shu nuqtai nazardan, ushbu tadqiqotda 

O‘zbekistonda valyuta operatsiyalarini amalga 

oshirishning huquqiy asoslari, amaliyotdagi 

muammolar va ularni bartaraf etish bo‘yicha 

taklif etilayotgan mexanizmlar tahlil qilinadi. 

Bu orqali milliy valyuta bozorining 

barqarorligini ta’minlash, to‘lov balansini 

muvozanatlash hamda xalqaro moliyaviy 

munosabatlarda mamlakat pozitsiyasini 

mustahkamlash masalalariga aniqlik kiritiladi. 
 

Mavzuga oid adabiyotlar sharhi. 

Л.Н. Красавина talqiniga ko‘ra, valyuta 

operatsiyalarining uch turi (spot operatsiyalari, 

muddatli valyuta operatsiyalari hamda svop 

operatsiyalari) mavjud bo‘lib, muddatli valyuta 

operatsiyalarining uch shakli, ya’ni forvard 

operatsiyalari, valyuta opsionlari va valyuta 

fyucherslari bilan amalga oshiriladigan 

operatsiyalar. 

Л.Н. Красавина tomonidan taklif etilgan 

ushbu turkumlash amaliy ahamiyatga ega. 

Buning sababi shundaki, birinchidan, dunyo 

bo‘yicha valyuta operatsiyalarining mutlaq 

asosiy qismi (85,0-90,0 foiz) tijorat banklari 

orqali o‘tadi va banklar valyuta 

operatsiyalarining yuqorida qayd etilgan uch 

turidan foydalanishadi; ikkinchidan, svop 

operatsiyasi spot va forvard operatsiyalarining 

uyg‘unlashuviga asoslangan bo‘lib, valyuta 

operatsiyalarining mustaqil turi hisoblanadi 

[1]. 

М.А. Эскиндаров va Е.А.Звоноваlarning 

xulosasiga ko‘ra, “tijorat banklarining spot 

operatsiyalarini rivojlantirish bevosita ikki 

omilga, ya’ni ochiq valyuta pozitsiyalarining 

hajmiga va marjaning quyi chegarasiga 

bog‘liq”. 

М.А. Эскиндаров va Е.А.Звонова ushbu 

xulosasi muhim amaliy ahamiyat kasb etadi. 

Buning sababi shundaki, birinchidan, spot 

operatsiyalarining risk darajasi yuqori 

bo‘lganligi sababli ochiq valyuta pozitsiyalari 

hajmini oshishiga yo‘l qo‘yish katta miqdorda 

zarar ko‘rish ehtimolini oshiradi; ikkinchidan, 

marjani sezilarli darajada katta diapazonda 

ushlash spot operatsiyalari hajmini qisqarish 

xavfini yuzaga keltiradi [2]. 

N.Jumayevning xulosasiga ko‘ra, 

O‘zbekiston Respublikasi bank tizimi 

rivojlanishining zamonaviy bosqichida milliy 

valyutadagi depozitlar va kreditlarning bozor 

stavkalarini barqaror emasligi forvard 

operatsiyalarini rivojlantirishga to‘sqinlik 

qilmoqda. Chunki, baholovchi valyutadagi 

depozitlarning o‘rtacha foiz stavkasi bilan bitim 

valyutasidagi kreditlarning o‘rtacha foiz 

stavkasi o‘rtasidagi farq premiya va 

diskontning darajasini belgilaydi [3]. 
 

Tadqiqot metodologiyasi 

Ushbu maqolani tayyorlashda qator ilmiy 

tadqiqot metodlaridan foydalanildi. Jumladan, 

valyuta operatsiyalari sohasidagi tarixiy 

rivojlanishni tahlil qilish uchun tarixiy-tahliliy 

usul, turli mamlakatlar tajribasi bilan 

solishtirish maqsadida muqoyosli tahlil usuli 

qo‘llanildi. Valyuta bozoridagi amaldagi holat 

va ko‘rsatkichlarni chuqur tahlil etish uchun 

iqtisodiy-tahliliy metoddan, amaldagi 

qonunchilik bazasi va normativ hujjatlarni 

o‘rganish uchun huquqiy tahlil usulidan 

foydalanildi. Shuningdek, tahlil natijalarini 

umumlashtirish va xulosalar chiqarishda 

sistemalashtirish va umumlashtirish usullari 

asos bo‘lib xizmat qildi. 
 

Tahlil va natijalar muhokamasi. 

1-jadval ma’lumotlari tahlili shuni 

ko‘rsatadiki, 2019–2024-yillar mobaynida TIF 

Milliy bankining valyuta operatsiyalari 

tarkibida eng katta ulushni spot operatsiyalari 

egallagan. Jumladan, 2019 va 2021-yillarda 

valyuta operatsiyalarining 100 foizi spot 

operatsiyalariga to‘g‘ri kelgan. Bu holat 

bankning forvard va svop kabi muddatli 

instrumentlardan amalda foydalanmaganini 

ko‘rsatadi. 2020-yil hamda 2022–2024 yillar 

davomida esa forvard va svop 

operatsiyalarining ulushi juda kam bo‘lib, eng 

yuqori darajasi 2020-yilda 3,7 foizni tashkil 

etgan. 2024-yilda esa bu ko‘rsatkich 1,12 foizga 

teng bo‘lgani qayd etilgan. 

1-jadval 

TIF Milliy banki valyuta operatsiyalarining tarkibi, foizda [4] 

Valyuta operatsiyalari turlari 2019-y. 2020-y. 2021-y. 2022-y. 2023-y. 2024-y. 

Spot operatsiyalari 100,0 96,3 100,0 98,7 99,4 98,88 

Forvard va svop operatsiyalari 0,0 3,7 0,0 1,3 0,6 1,12 

Valyuta operatsiyalari - jami 100,0 100,0 100,0 100,0 100,0 100,0 

 

Forvard va svop operatsiyalarining 

amalda mavjud emasligi, TIF Milliy bankida 

valyuta risklarini xedjirlash va ochiq valyuta 

pozitsiyasini samarali boshqarish 

imkoniyatlarini cheklashi mumkin. 

Shuningdek, bankning valyuta operatsiyalarini 

diversifikatsiya qilishda va xalqaro moliyaviy 

instrumentlardan to‘liq foydalanishida 

infratuzilmaviy yoki institutsional to‘siqlar 

mavjudligini ko‘rsatadi. 

2-jadval 

AT “O‘zsanoatqurilishbank”da ochiq valyuta pozitsiyasini o‘zgarishi [5] 

Ko‘rsatkichlar 2018-y. 2019-y. 2020-y. 2021-y. 2022-y. 2024-y. 

Ochiq valyuta pozitsiyasi miqdori, 

mlrd. so‘m 
764,7 216,2 1045,4 277,9 241,9 258,4 

Ochiq valyuta pozitsiyasining 

regulyativ kapitalga nisbatan 

darajasi, foizda 

34,1 7,6 16,7 3,6 3,2 3,4 

 

2-jadval tahlilidan ko‘rinadiki, AT 

“O‘zsanoatqurilishbank”da 2018 va 2020-

yillarda ochiq valyuta pozitsiyasi darajasi ancha 

yuqori bo‘lgan. Jumladan, 2020-yilda ochiq 

pozitsiya miqdori 1 045,4 mlrd. so‘mni tashkil 

etib, 2019-yilga nisbatan qariyb 5 barobarga 

oshgan. Bu holat faqat valyuta kurslarining 

tebranish diapazoni emas, balki bankning 

valyuta aktivlari va majburiyatlari tuzilishidagi 

o‘zgarishlar, hamda xedjlash 

instrumentlarining yetarli darajada 

qo‘llanilmagani bilan ham izohlanishi mumkin. 

Shuningdek, 2020–2022-yillarda ochiq valyuta 

pozitsiyasining regulyativ kapitalga nisbatan 

darajasi pasayish tendensiyasiga ega bo‘lib, 

2022-yilda 3,2 foizni tashkil etgan. Bu bankning 

valyuta risklarini boshqarishda ehtiyotkor 

siyosat yuritayotganini ko‘rsatadi. 2024-yilda 

esa ushbu ko‘rsatkich biroz oshib, 3,4 foizni 

tashkil etgan. 

3-jadval 

AT “Asakabank” valyuta operatsiyalarining daromadliligi va risk darajalari, foizda [6] 

Ko‘rsatkichlar 2018-y. 2019-y. 2020-y. 2021-y. 2022-y. 2024-y. 

Valyuta operatsiyalaridan olingan 

daromadlarning foizli daromadlar 

hajmidagi salmog‘i 

43,3 66,6 57,3 44,1 16,1 19,2 

Valyuta operatsiyalaridan 

ko‘rilgan zararlarning foizsiz 

xarajatlar hajmidagi salmog‘i 

56,7 24,6 22,3 27,1 57,8 60,8 

 

3-jadvalda keltirilgan ma’lumotlardan 

yaqqol ko‘rinadiki, AT “Asakabank”da 2018–

2024 yillar davomida valyuta operatsiyalaridan 

olingan daromadlarning foizli daromadlar 

hajmidagi salmog‘i pasayish tendensiyasini 

namoyon etgan. Agar 2019 yilda bu ko‘rsatkich 



 

 

 ISSN: 3060-4699                                                                          https://mpkjournal.com/index.php/MPK 
    

698 

66,6 foizni tashkil etgan bo‘lsa, 2024-yilga kelib 

19,2 foizgacha pasaygan. Bu holat valyuta 

operatsiyalari faolligining susayganidan darak 

beradi va bankning foizli daromad manbalarida 

diversifikatsiya yetishmayotganini ko‘rsatadi. 

Shuningdek, AT “Asakabank”da valyuta 

operatsiyalaridan ko‘rilgan zararlarning foizsiz 

xarajatlar hajmidagi salmog‘i 2020-2024-

yillarda o‘sish tendensiyasiga ega bo‘lgan. 

Rivojlangan mamlakatlar tajribasi shuni 

ko‘rsatmoqdaki, zamonaviy moliyaviy 

bozorlarda multivalyuta hisobvaraqlaridan 

samarali foydalanish bank mijozlariga valyuta 

operatsiyalarini erkin, tejamkor va xavfsiz 

amalga oshirish imkoniyatini yaratadi. Mazkur 

amaliyot ayniqsa valyutaning to‘liq 

foydalanilmasligi holatlarida uni qayta 

iqtisodiy aylanmaga kiritish orqali bozorda 

likvidlikni oshirishga xizmat qiladi. Bu orqali 

mijozlar o‘z hisobvaraqlarida turli valyutalarni 

saqlash va boshqarish imkoniyatiga ega 

bo‘ladilar, shuningdek, foydalanilmagan 

valyutalarni hisobvaraqlarga kirim qilish orqali 

bank tizimidagi likvidlikni oshirish imkoniyati 

paydo bo‘ladi. Valyuta risklarini kamaytirish 

borasida mijozlar o‘z mablag‘larini turli 

valyutalarda saqlash orqali valyuta kurslaridagi 

o‘zgarishlardan himoyalanish hamda SWIFT 

xizmatlariga ketadigan xarajatlarni 

kamaytirish imkoniyatiga ega bo‘ladilar. 

4-jadval  

Xorijiy banklarda multivalyuta hisobvaraqlari va foydalanilmagan chet el valyutasini 

boshqarish bo‘yicha amaliyotlar [7] 

Bank nomi 

(mamlakat) 

Qo‘llab-

quvvatlanadigan 

valyutalar soni 

Asosiy imkoniyatlar 

Foydalanilmagan chet el 

valyutasini boshqarish 

amaliyoti 

Ta’rif 

Sony Bank 
(Yaponiya) 

12 
Yagona hisobvaraqda turli 

valyutalarni boshqarish, real 

vaqtda konvertatsiya 

Valyuta qaytarilganda 

avtomatik ravishda hisobga 
olinadi va mijoz qayta 

konvertatsiya qila oladi 

Yaponiyada 

foydalanilmagan chet 

el valyutasi 
hisobvaraqda 

saqlanib, kelgusi 

operatsiyalarda 

foydalaniladi. 

Revolut 

(Britaniya/EI) 
30+ 

Jahon bo‘ylab to‘lov, kartaga 

bog‘langan multivalyuta 
hisobi, dinamik kurslar 

Mijoz kurslardan kelib 

chiqqan holda qayta 

konvertatsiya yoki saqlash 
imkoniga ega 

Innovatsion fintex 

yechim sifatida kurs 

farqidan daromad 
olish imkonini beradi. 

Krungsri Bank 

(Tailand) 
14 

Mijozlarga alohida 
shartnomasiz bir necha 

valyutada operatsiya olib 

borish imkoniyati 

Qaytarilgan chet el valyutasi 
avtomatik ravishda 

multivalyuta hisobvarag‘iga 

tushadi 

Tailandda eksportyor 
va importyorlar 

orasida keng 

qo‘llaniladi. 

Fifth Third Bank 

(AQSh) 
70+ 

Korporativ va chakana 

mijozlar uchun keng 

qamrovli multivalyuta 
xizmatlar 

Chet el valyutasini 

qaytarishda hisobvaraqda 

saqlash va keyingi 
operatsiyalarga yo‘naltirish 

Amerikada asosan 

eksport operatsiyalari 

uchun keng 
foydalaniladi. 

HSBC (Xalqaro) 50+ 
Bitta hisobvaraq orqali 

ko‘plab valyutada aktivlar 

va to‘lovlar boshqariladi 

Chet el valyutasi hisobda 
saqlanadi yoki mijoz 

xohishiga ko‘ra konvertatsiya 

qilinadi 

Xalqaro korporativ 
mijozlar uchun 

mo‘ljallangan, yuqori 

likvidlikni ta’minlaydi. 

CitiBank Global 

Wallet 
10+ 

“Global Wallet” xizmati 

orqali avtomatik 

valyutalarni tanlash va 

to‘lov qilish 

Foydalanilmagan valyuta 

avtomatik ravishda saqlanib, 

keyinchalik to‘lovda 

qo‘llaniladi 

Valyuta kursini 

kuzatish va avtomatik 

tanlash imkoni 

mavjud. 

 

4-jadval ma’lumotlaridan ko‘rinishicha, 

xorijiy banklarda multivalyuta hisobvaraqlari 

va foydalanilmagan chet el valyutasini 

boshqarish amaliyoti raqamli moliya 

texnologiyalari va mijozlar foydasiga 

yo‘naltirilgan innovatsion yondashuvlar bilan 

tavsiflanadi. Jumladan, Sony Bank (Yaponiya), 

Revolut (EI/Britaniya), HSBC, Citibank kabi 



 

 

 ISSN: 3060-4699                                                                          https://mpkjournal.com/index.php/MPK 
    

699 

yetakchi moliyaviy institutlar tomonidan taklif 

etilayotgan multivalyuta hisobvaraqlar 

tuzilmasi mijozlarga bir hisobda bir nechta 

valyutada operatsiya yuritish, qaytarilgan yoki 

foydalanilmagan valyutadan qayta foydalanish 

imkonini yaratib, valyuta kurslaridagi 

o‘zgarishlardan kelib chiqadigan xatarlarni 

kamaytirishga xizmat qilmoqda. 

Bunday amaliyotlarda foydalanilmagan 

chet el valyutasi avtomatik tarzda multivalyuta 

hisobvarag‘iga kirim qilinadi va mijoz 

tomonidan keyingi operatsiyalarda qayta 

foydalanish yoki konvertatsiya qilish imkoni 

mavjud. Bu esa, xalqaro moliya amaliyotida 

valyuta likvidligini oshirish, operatsion 

xarajatlarni kamaytirish va risklarni xedjirlash 

nuqtai nazaridan muhim ahamiyat kasb etadi. 

Masalan, Revolut platformasida avtomatik 

valyuta tanlovi va real vaqtdagi kurslar 

bo‘yicha konvertatsiya imkoniyatlari 

foydalanuvchi uchun samaradorlikni 

ta’minlasa, “Citibank”ning “Global Wallet” 

xizmatlarida geolokatsiya asosida avtomatik 

valyuta tanlash mexanizmi qo‘llaniladi. 

Xulosa va takliflar. 

O‘zbekistonda valyuta operatsiyalarini 

amalga oshirish mexanizmi so‘nggi yillarda 

tubdan isloh qilinib, bozor iqtisodiyoti 

talablariga mos ravishda shakllantirilmoqda. 

Bu jarayonda iqtisodiy barqarorlikni 

ta’minlash, valyuta mablag‘laridan samarali 

foydalanish, milliy valyuta – so‘mning ichki va 

tashqi qiymatini saqlab qolish hamda xalqaro 

moliyaviy munosabatlarda faol ishtirok etish 

kabi ustuvor maqsadlar ko‘zda tutilgan. 

Bir tomondan, valyuta siyosatining 

liberallashuvi, ya’ni valyuta kursining bozor 

mexanizmi asosida shakllanishi, tashqi savdoda 

raqobatbardoshlikni oshirish va kapital 

harakatlarini erkinlashtirish imkonini berdi. 

Boshqa tomondan esa, valyuta operatsiyalarini 

qonuniy asosda nazorat qilish orqali moliyaviy 

xavfsizlikni ta’minlash, noqonuniy pul 

oqimlarining oldini olish va pul-qarzi 

munosabatlarini sog‘lomlashtirishga 

yo‘naltirilgan mexanizm joriy etildi. 

